Муниципальное общеобразовательное учреждение

   «Сторожевская средняя общеобразовательная школа»

                     Сочинение: «Коми му».

  Уджсö вöчис:               Попова Ксения Витальевна,

                                        4 класса велöдчысь 

  Велöдысь-консультант:Попова Светлана Михайловна,

                                          коми кыв да литература велöдысь.
                                   Коми му.
                                                                       Коми му кузя ме муна.

                                                                       Гöгöр сулалö сьöд вöр.

                                                                       Вöрыс вывтi-вывтi уна,

                                                                       Сыысь унаыс оз тöр. 
        Коми му – Российскöй Федерациялöн субъект. Сiйö меститчöма Россиялöн Европаса  асыв-войвыв юкöнын. Орччаасьö  Пермскöй, Свердловскöй, Тюменскöй обласьтъяскöд да Ямало-Ненецкöй округкöд. Коми Республика  ыджыд: паськöдчöма 415,9 сюрс квадрат километр вылö. 
         Коми мулöн му веркöсыс тшöтшкöс. Асыв-лунвывсянь рытыввыв-войвывлань нюжöдчöма Тиманскöй краж, асыввылын - “из вöнь” -  Урал гöраяс. Сылысь йывъяссö вевттьöны лым да йи, а гöра улас – сöстöм ваа изъя юяс. Урал да Тиманскöй краж костын меститчöма Печорскöй увтасiн.
         Миян республика нималö оз сöмын из шомöн, нефтьöн, газöн. Коми му озыр вöрöн, бокситöвöй рудаясöн да весиг зарниöн. Вöрсö пöрöдöны быдлаын: и Печораланьын, и Эжва бердын, и Емва вожын, и Удораын. Вöр колö быдлаын: и строительствоын, и шахтаясын, и бумага ,картон, фанера вöчöм вылö.
         Ыджыд юяс: Печора, Уса, Ижма, Эжва, Сысола, Мезень, Вашка – Ыджыд тыяс Комиын: Ямозеро да Синдорскöй. Эм  уна ичöт ю да ты. Коми му ёнджыка меститчöма тайгаын. 
         Республикаын эм уна сикас пемöс: ошъяс, йöраяс, ручьяс, кöинъяс, уръяс, кöчьяс да с.в. Пемöсъяс кындзи эмöсь лэбачьяс: таръяс, дозмöръяс, сьöлаяс да с.в. Коми му  вылын эм Печоро-Илычскöй заповедник, кытчö чукöртöма уна пöлöс звер-пöтка. Заповедник кындзи эм уна заказник да национальнöй парк.  Республикалöн юркар – Сыктывкар.        
         Коми йöз олöмын важысянь паськалöма чери кыйöм да вöралöм. Кыйсьысьлöн вöлi аслас угоддьö, сылы колö сöмын пуктыны сэтчö вöр керка да вöчны ассьыс пас. Некод эз лысьтлы кыйсьыны йöз угоддьö вылын. Öнiя кадö коми йöзлöн  паськалöма жö вöралöм, сöмын вежсьыштiсны обычайяс, традицияяс. 

         Пöрысь йöз висьталöм серти, важöн вöлi мунан вöрад, а сэнi мыйыс сöмын абу. Оз ков вöлi ылöдз ветлыны. И ставыслы тырмö. Öнi öмöй тадзи жö? Абу! Тайö зэв ыджыд шог. 
         Ме лыддя ачымöс зэв шуда мортöн сы вöсна, мый чужи Коми муын, мый верма аддзыны ас гöгöрса став мичсö: вöр-ва, звер-пöтка. 
         Коми кыв – менам меддонатор. Унаöн оз мöвпыштны, мый коми кыв тöдöм – тайö и сёрнитан кыв тöдмалöм, и коми литератураö да культураö пырöдчöм. Кык кыв тöдöм сöмын сöвмöдö вежöр. Чужан кыв ме ог веж некутшöм мöд вылö. Дерт, позьö сёрнитны мукöд кывйöн, но медся стöча, медся бура ассьыд мöвпъястоö кужан висьтавны, дерт жö, чужан кывйöн. 
         Коми му озыр тöдчана гижысьясöн. Медым лыддьыны налысь небöгъяссö, кöнi петкöдлыссьö коми йöзлöн важ олöм, обычайяс, традицияяс да культура, колö тöдны коми кыв. И ме шуда, мый верма лыддьыны тайö озырлунсö да тöдмавны пöль-пöчьяслысь оласногсö. 
         Коми гижöдъясысь ме тöдмалi важ коми йöзлысь аслыспöлöс обрядъяс, кодъяс вöлi йитчöмаöсь кага вайöмкöд, верöс сайö петöмкöд. Öнiя кадö тайö вунöма нин и та йылысь ми вермам тöдмавны сöмын коми гижöдъясысь. А медым важыс эз вун, а паськалiс, колö тöдны мыла коми кыв. И ме шуда, мый верма унатор на тöдмавны.  
         Ме радейта ветлööдлыны вöрö, сы вöсна мый вöрад ставсö аддзылан: и пемöсъястö, и звер-пöткатö, и вöр-валысь мичлунсö.
         Позьö шуны, мый Коми Республикаын ставыс эм и нинöм сылы оз нин ков. Сöмын колö кужöмöн вöдитчыны тайö озырлуннас да дöзьöритны – сöвмöдны.
                                                                                 Дона меным вöльнöй светыс.

                                                                                 Мамöй, кодi олöм сетiс.

                                                                                 Майбырöй, дай олöмöй!

                                                                                 Сьывны мыла коми кывйöн…

                                                                                 Чужан муын, парма сывйын.
